
Message Three 

Elisha Gaw Asak Hta Chyēju A Amu Hta Hkristu Hpe Shingdaw Ai Lam Hte 

Kărai Kăsang A Măsha Hku Nna Shi Hkum Hpe Kărai Kăsang A Gawng Mălai 

Hku Nna, Gălaw Shămu Shămawt Ai Kărai Kăsang Hku Nna Shămu Shămawt Ai 

Lam 

Htina chyumdaw: - 2Hk. 2:19-22, 4:1-6:7 

I. Elisha gaw asak hta chyēju a mauhpa lămik kumla ni hpe gălaw ai lam hta 

Hkristu hpe shingdaw ai lam rai nga ai. 2Hk. 4:9, Luk. 4:27. 

A. Ga shăka dingsa hta rawng ai shingdaw lam ni hte hkrang shăpraw da ai 

lam ni ngut kre hpring tsup na lam hta Hkristu gaw jet ai Elisha rai nga 

ai. Jet ai Elisha hku nna Mădu Yēsu gaw dwi sau ai, ra shărawng hpa rai 

nga ai myihtoi, a lu ai myihtoi rai nga ai. 2Hk. 4:9, Luk. 4:27, 7:11-17. 

B. Elisha gaw ga shăka dingsa hta rawng ai shingdaw lam rai nna, chyēju hta Kărai 

Kăsang a ga shăka ningnan yaw măsing hpe gawng mălai tawn da ai wa rai nga 

ai. 

1. Chyēju gaw Kărai Kăasng gaw, anhtē a kăbu găra lam hku nna shi hkum hpe

anhtē hpang daw ap ya ai a mărang e anhtē a mătu yawng măyawng hpe

gălaw ai lam rai nga ai. Yhn. 1:1, 14-17.

2. Ndai chyēju gaw Kărai hte seng ai asak hpe shăpraw shăngun nna, dai gaw

nhpaw n-ya sutsu ai, tsaw dik ai, anhtē hpe Hkristu hte rau , ginrun

Hkawhkam ni hku byin shăngun ai asak rai nga ai. Rom. 5:17.

C. Elisha gălaw ai Yerihko măre hta hka hpe dwi shăngun ai mauhpa lămik 

kummla hte Mădu Yēsu gălaw ai hka hpe tsăbyi jăhku de gălai shai kau ai 

mauhpa lămik kumla ni a shingdaw lam gaw măren sha nan rai nga ai—si lam 

kaw na asak kăta de gălai shai kau ai lam rai nga ai. 2Hk. 2:4, 19-22, Yhn. 2:1-

11. 

D. Eli sha gaw gărai nbyin shi ai lam ni hpe byin ngut sai zawn tsun ai lam gaw 

Mădu Yēsu gaw măsha wuhpung kăba hpe jaw sha ai shăloi gălaw ai lam hte 

măren sha nan rai nga ai- 2Hk. 4:1-7,8-17, 42-44, Mat. 14:14-21, 15:32-39. 

E. Elisha gaw si ai wa hpe si lam kaw na hkrung shărawt ai, si ai wa hpe asak jaw 

ai lam gaw Mădu Yēsu gaw myi hte mu lu ai lam hte wēnyi hte seng ai lam 

lăhkawng yan hta gălaw ai lam hte măren sha nan rai nga ai. 2Hk. 4:18-37, Luk. 

7:11-17, Yhn. 11:41-44, 5:25. 

F. Elisha gaw tauba si chyălam ni a tuk hpe muk shădung hte jăhten kau shăngun 

ai lam gaw Mădu Yēsu gaw muk shădung rai nga ai shi hkum nan hte Hparishe 

ni a mătsi kaw nna Mădu a săpe ni hpe ana shăzim ya ai lam măsa hte măren 

sha rai nga ai. 2Hk. 4:41, Mat. 16:12. 

G. Elisha hka kăta de mălaw hkrat mat ai ningwa hpe hpun hte hka ntsa hta waw 

shăngun ai lam gaw si ai hka kăta de hkrat mat ai yubak măsha ni a hkrat sum 

mat mat ai dăgu hpe bai hkrung rawt ai lam hta wudang a mărang e Hkristu a 

bai lu la ai lam hpe shingdaw ai. 2Hk. 6:6, Ehp. 2:1-6. 

H. Elisha gaw kăga măsha ni a mătu Kărai hte seng ai ana shăzim shăngun ai 

mauhpa lămik kumla ni hpe gălaw wu ai. Raitim Kărai Kăsang a ra shărawng 

ai lam hta shi hkum nan mauhpa lămik kumla hku nna ana shăzim nhkrum ai. 

Ndai gaw Pawlu hte shi a măgam gun mănang ni a măhkrum mădup rai nga ai. 

2Hk. 13:14. 

1. Pawlu gaw Trohpimu măchyi nga ai măjaw Melitu măre hta tawn da nna,

shi a mătu ana shăzin na akyu hpyi ai lam hpe nshăman shăkyang wu ai.

Timohti hpe mung shi a shat kan ana hpe shămai ya na mătu ana shăzim lu

ai chyēju kumhpa hpe shăman shăkyang ai lam n-gălaw wu ai. 2Tim. 4:20,

1Tim. 5:23, Kas. 9:11-12.

2. Pawlu hte shi a măgam gun mănang ni gaw dai zawn jamjau hkrum ai ten

hta shinggan daw chyēju kumhpa a dăgu atsam npu hta nga nga na hta, kăta

daw asak a măkawp măga hkang reng ya ai npu hta nga nga ma ai.

a. Shawng hkrat ai gaw asak hta chyēju a măbyin măsa lam rai nga ai.

Hpang e hkrat ai gaw dăgu atsam mauhpa lămik kumla dăgu—hta chyēju

kumhpa a măbyin măsa lam rai nga ai.

b. Hpung a hkrat sum ai lam hte mărai lăngai ngai gaw hpung a mătu jamjau

hkrum ai lam hta dăgu a chyēju kumhpa gaw asak hta nga nga ai chyēju

dăram law law nra nga ai. 2Tim. 4:22.

I. Elisha gaw shi a hkumhkrang gaw si mat sai raitim, si ai ni kaw na mărai lăngai 

hpe bai jăhkrung na mătu wēnyi hta amu naw gunhpai nga ai. 2Hk. 13:21. 

1. Si mat wa sai Elisha nan pyi măsha law law hpe bai jăhkrung lu ai.

2. Ndai gaw bai hkrung rawt ai lam hta nga nga ai Hkristu a hkrang sumla rai

nga ai. Yhn. 11:25, Kas. 2:24, Hpil. 3:10.

a. Mădu hpe ahtu hkra ai ni yawng mahkra gaw asak bai hkrung wa lu ma

ai.

b. Ningnan kălang bai shăngai ai lam gaw wēnyi măsa lam hta si nga ai

măsha wa gaw si hkam nna bai hkrung rawt ai Hkristu hpe ahtu hkra nna,

asak bai hkrung wa ai lam rai nga ai. mădun; - Yhn. 5:25, Ehp. 2:1-6a.

II. Mawshe, Samuela hte Pawlu ni zawn Kărai  Kăsang a măsha Elisha gaw Kărai

Kăsang a gawng mălai hku nna, dinghta ga ntsa hta shămu shămawt bungli

gălaw ai Kărai Kăsang hku nna shămu shămawt wu ai. 2Hk. 4:9.

A. Yehowa gaw Mawshe hpe Hpara-u hpang de Kărai Kăsang shăngun dat ai 

lam tsun wu ai. Pru. 7:1a. 

1. Mawshe hta Kărai Kăsang gaw Mădu hpe gawng mălai tai na mătu hte

Mădu a ra shărawng lam hpe jeyang hpăran na mătu măsha lăngai hpe

lu la wu ai. Mawshe gaw Hpara-u hpang de shi hkum nan hku nna, găloi

mung ntsun ai sha, Mădu Kărai gaw shi hpe tsun shăngun măyu ai lam

hpe sha găloi mung tsun wu ai. 3:16-18, 5:1.

2. Kăja wa Hpara-u gaw, Kărai Kăsang a kăsa rai nga ai Mawshe hpe mădat

ai, shi hte jeyang hpăran ai lam nrai nga ai. Shi gaw Kărai Kăsang hpang

de mădat măra nga ai, Kărai Kăsang hte hkrum kădup hpăran nga ai lam

rai nga ai.

B. Samuela gaw dinghta ga ntsa Mădu a amyu măsha ni hta uphkang na mătu 

Kărai Kăsang a gawng mălai tai ai wa rai nga ai. Dai zawn re wa hku nna 

Samuela gaw shămu shămawt gălaw ai Kărai Kăsang rai nga ai. 1Sam. 1:11, 

2:35, 7:3, 8:22. 

1. Samuela gaw shămu shămawt gălaw ai Kărai Kăsang tai lu ai lam gaw,

shi a măbyin hte Kărai Kăsang a myit măsin gaw lăngai sha rai nga ai

măjaw rai nga ai. 2:35.

a. Shi gaw Kărai Kăsang a myit măsin hte măren rai nga ai măsha lăngai

rai nga ai. Shi gaw Kărai Kăsang a myit măsin hkrang bung kănan rai

nga ai.

b. Samuela a asak hkrung lam hte bungli gălaw ai lam gaw Kărai

Kăsang a myit măsin hta nga ai mahkra hpe gunhpai na mătu sha rai

nga ai.

2. Samuela gaw Kărai Kăsang a shingran hte Kărai Kăsang a yaw măsing

jăhkrat da ai lam rai nga ai. Dai măjaw shi gaw shămu shămawt gălaw

ai Kărai Kăsang rai nga ai.

C. Kărai Kăsang a măsha rai nga ai, shi a amu hta kamsham ai ni hpe shălan 

shăbran ya ai lam hta, Kărai Kăsang a loi dik ai lam hta, shi hkum hpe shănu 

nga ai lam hta, Kărai Kăsang a myit mănawn ai lam hpe dandawng hkrang 

shăpraw ai lam hta, bai hkau chyap shăngun ai amu hpe gunhpai na mătu, 

Hkristu a kăsa rai nga ai lam hta shămu shămawt gunhpai ai Kărai Kăsang 

rai nga ai. 2Kor. 1:3-4, 12, 11:2, 5:20.  

1. Kăsa Pawlu a gălu dik ai, măsa lam ntsawm dik ai htawng rawng hkrum

ai hka hkrun lam, yawng mahkra lăpran hta Mădu Kărai gaw shi a dăru

măgam kă-up ai la hta kăsa wa hpe măkawp măga da nna, myit tsang

puba lam a shingwang hpe laidi asak hkrung lu na mătu shi hpe dangdi

shăngun wu ai. Kas. 27:13-28:9.

a. Ndai asak hkrung lam gaw grau htum ai Kărai daw ni hpe dandawng

ai măsha a mai kăja ai lam tsaw dik ai mădang hte rau, hpring tsup ai

arawng sădang nga ai asak hkrung lam, dai shăning ni gărai ndu shi

yang dinghta ga ntsa hta asak hkrung ai Mădu Kărai shi hkum nan

hte bung ai asak hkrung lam rai nga ai.

b. Ndai gaw Mădu a Kărai hte seng ai nhpaw n-ya sutsu ai shinggyim

rudi hta dinghta ga ntsa Yēsu kălang bai asak hkrung ai lam rai nga

ai.

c. Ndai gaw kăbu găra shiga laika ni hta asak hkrung ai mauhpa lam,

grau htum ai sunghtum ai Kărai—Măsha rai nna, Mădu a daw shan

ni law law kaw na lăngai hku nna kăsa laika hta mătut asak hkrung ai

lam rai nga ai.

2. Ga shăka ningnan kamsham ai ni gaw shămu shămawt bungli gălaw ai

Kărai Kăsang hku nna shămu shămawt bungli gălaw ai lam hta Pawlu

zawn bung pre ai lam nga nga ai. 1Tim. 1:16.

III. Kărai Kăsang e lăta la hkrum ai, hkrang shaw la hkrum ai, ningnan shăngai

hkrum ai măsha ni hku nna, Kărai Kăsang hte lăngai sha rai nga ai, Kărai

Kăsang hte măhkri shawn gumhpawn hkrum ai, Kărai Kăsang hpe asak hkrung

ai, Kărai Kăsang hpe dandawng ai, Kărai Kăsang hte rau shămu shămawt ai,

Kărai Kăsang hpe gawng mălai tai ai ni hku nna anhtē gaw shămu shămawt

bungli gălaw ai Kărai Kăsang hku nna shămu shămawt bungli gălaw nga ra ai.

Ehp. 1:4-5.

A. Kărai Kăsang a lăta la hkrum ai, hkrang shaw la hkrum ai, ningnan kălang 

bai shăngai hkrum ai măsha ni hku nna, anhtē gaw Kărai Kăsang hte lăngai 

sha rai ra nga ai. 1Kor. 6:17. 

1. Tengman ai chyum laika a npawt nhpang măsa lam gaw, Kărai Kăsang

gaw shi a yaw măsing hta shi hkum nan hpe măsha hte rau lăngai sha tai

na mătu hte măsha hpe Mădu hte rau lăngai sha tai na mătu bungli gălaw

ai lam rai nga ai. Yhn. 15:4.

2. Kărai Kăsang gaw Kărai hte seng ai asak hte măsha hte seng ai asak hpe

asak lăngai sha rawng nna, lăngai sha re asak hkrung shăngun na mătu

rau sha gumhpawn mătut măhkai na mătu ra shărawng ai. 1Kor 6:17.

B. Anhtē gaw Kărai Kăsang hte măhkri shawn gumhpawn hkrum ra nga ai. 

Ehp. 3:17a, Kol. 3:10-11. 

1. Kărai Kăsang a yaw măsing gaw, shi hkum nan hpe anhtē a măbyin kăta

de kăran kăchyan ya na mătu rai nna, dai zawn rai anhtē a măbyin gaw

Mădu a măbyin hte măhkri shawn gumhpawn nna, Mădu a măbyin hte

rau lăngai sha măhkri shawn gumhpawn ai lam byin wa lu na mătu rai

nga ai. Ehp. 3:17a, 4:4-6.

2. Kărai hte seng ai asak hte Kărai hte seng ai asak a tăra bungli gălaw ai

hku nna, Kărai Kăsang gaw anhtē a kăta de gun sa wa hkrum na rai nna,

anhtē gaw Mădu a asak hte măbyin măsa hta Mădu hte rau măhkri shawn

gumhpawn hkrum wa na rai nga ai. Rom. 8:2,6, 10-11, 29.

C. Kărai Kăsang hte lăngai sha rai nga ai, Kărai Kăsang hte măhkri shawn 

gumhpawn hkrum ai ni hku nna, anhtē gaw Kărai Kăsang hpe asak hkrung 

ra nga ai. Hpil. 1:21a. 

1. Mădu a yaw măsing hku nga yang Kărai Kăsang a yaw shăda ai lam

gaw, Mădu a măbyin măsa, Mădu a dat hkrang hte Mădu a măsa lam ni

lawm ai hpe anhtē a măbyin kăta de kăran kăchyan ya nna, anhtē gaw

Mădu hpe asak hkrung na mătu rai nga ai. Rom. 8:2, 6, 10-11.

2. Anhtē a shăni shăgu na asak hkrung lam gaw, kăja wa nan Kărai Kăsang

shi hkum nan rai ra nna, Kărai Kăsang hpe nsim nsa asak hkrung ai asak

hkrung lam rai ra nga ai. 1Tim. 2:12, 1Kol. 10:31.

D. Anhtē gaw Kărai Kăsang hpe dandawng ra nga ai. Nin. 1:26, 2Kor. 3:18, 

Rom. 8:29, Kol. 3:10. 

1. Kărai Kăsang a htani htana yaw shătawng shăda ai lam gaw, shi hkum

nan hpe anhtē a asak hku nna anhtē a kăta de bungli gălaw nna, anhtē

gaw Mădu hpe dandawng shăngun na mătu rai nga ai. Ehp. 1:11, 3:11,

2Tim. 1:9.

2. Mădu a yaw măsing hta Kărai Kăsang a yaw shăda lam gaw anhtē gaw,

Mădu hte lăngai sha rai nna, Mădu a gumhpawn dandawng lam a mătu,

Mădu hpe asak hkrung na mătu rai nga ai. 1Kor. 6:17, Hpil 1:21a, Ehp.

1:22-23.

E. Kărai Kăsang hpe dandawng ai ni hku nna, anhtē gaw, Kărai Kăsang hte 

rau shămu shămawt hkawm sa ging ra ai. Ysh. 1:1-9, 6:1-16. 

1. Kărai Kăsang gaw Israela amyu măsha ni hpe kăba dik ai leng hku nna

Mădu a yaw măsing hta Mădu hte rau, Mădu a shămu shămawt ai lam

hta rau sha gumhpawn shang lawm shăngun măyu wu ai. 1:1-9, 6:1-16.

2. Anhtē gaw Mădu a myit măsin ra shărawng lam hta dinghta ga ntsa

Mădu a shămu shămawt lam hta Kărai Kăsang hte rau lăngai sha tai ra

nga ai. Ehp. 1:5, 9. Shr. 14:1-4.

F. Anhtē gaw Kărai Kăsang hte rau shămu shămawt ai lam mahkra, Kărai 

Kăsang hpe gawng mălai tawn da ai lam nga ra ai. Nin. 1:26-28. 

1. Kărai Kăsang hpe ahkaw ahkang hte rau gawng mălai na mătu anhtē gaw

asak hta Kărai Kăsang hpe dandawng shăngun lu na rai nga ai. Arun gaw

Kărai Kăsang hpe dandawng na mătu bai hkrung rawt ai asak hkrung

rawt ai asak rawng ai măjaw shi gaw Kărai Kăsang hpe gawng mălai

tawn da na mătu ahkaw ahkang lu ai lam rai nga ai. kăji 26, 2:9, Bu.17:1-

8.

2. Kărai Kăsang a mătu bungli gălaw na mătu jaw kăja htap htuk mănu ai

lădat gaw, Kărai Kăsang hpe gawng mălai tai na mătu rai nga ai. Pru.

7:1-2.

G. Anhtē gaw Kărai Kăsang hte lăngai sha tai ai, Kărai Kăsang hte măhkri 

shawn gumdin ai, Kărai Kăsang hpe asak hkrung ai, Kărai Kăsang hpe 

dandawng ai lam, Kărai Kăsang hte rau shămu shămawt ai hte Kărai Kăsang 

hpe gawng mălai tai ai rai yang, anhtē gaw shămu shămawt bungli gălaw 

nga ai Kărai Kăsang hku nna shămu shămawt gălaw ai lam nga lu na rai nga 

ai. 

1. Kărai Kăsang gaw Mădu a yaw măsing gunhpai na mătu, anhtē hpe asak,

măbyin măsa, dandawng ai lam hte bungli gălaw ai lam ni hta Mădu hte

bung wa shăngun na dangdi lu ai. Kol. 3:4, 2Pet. 1:4. Ehp. 3:9.

2. Kărai Kăsang a măsha hku nna myihtoi Elisha gaw shi a amu hta Kărai

Kăsang a gawng mălai hku nna, shămu shămawt bungli gălaw ai Kărai

Kăsang hku nna, shi hkum nan hpe gălaw nga wu ai. Daini Hkristu hta

kamsham ai ni rai nga ai, anhtē gaw dai hte măren nan byin lu nna, Mădu

a yaw măsing hta shămu shămawt gălaw ai Kărai Kăsang hku nna shămu

shămawt bungli gălaw lu ma ai. 2Hk. 4:9, 1Tim. 6:11, 2Tim. 3:17.




